Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Hydref 2013, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Nan Humphreys (NH),Cyngh. Rhian Thomas (RhT), Cyngh. Avril Jones (AJ), Cyngh. Alan Pritchard (AP) Cyngh,. Berwyn Jones (BeJ), Cyngh. Clifford Williams (CW), Cyngh. Richard Robinson (RR) ac Emma Williams (clerc).
Ymddiheuriadau: Cyngh. Brian Jones (BJ), Cyngh. Dylan Jones (DJ), Cyngh. Delyth Tomos (DT) a’r Cyngh. Meryl Green (MG).
Croesawodd ML bawb i’r cyfarfod. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfodydd mis Medi.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Trafodwyd cŵyn diweddar a gafwyd gan Mr John Walsh am blant yn chwarae golff yng nghae Glanmoelyn ger ei eiddo. Cytunwyd i gadw llygaid ar y sefyllfa am y tro. 
· Cadarnhaodd ML ei bod yn falch iawn o gadarnhau fod Mr Goronwy Hughes wedi cytuno i lenwi’r sedd wag ar y cyngor. Cytunwyd yn unfrydol i’w gyfethol a cytunwyd i’w wahodd i’r cyfarfod nesaf.

· Cafwyd adborth am ymweliadau Mr John Walsh i adolygu cofnodion cyfarfodydd y Cyngor. Dywedwyd fod HJ a’r clerc wedi ei gyfarfod ar 1af o Hydref a bod ail gyfarfod wedi bod gyda Mr Walsh a’r Clerc ar 8fed o Hydref. Dywedodd ML ei bod wedi cael cyngor gan Un Llais Cymru yn dilyn y cyfarfod a oedd yn dweud na ddylai neb gyfarfod aelodau o’r cyhoedd ar eu pennau ei hunain o hyn allan. Dylai bob cyfarfod gael o leiaf dau yn gweithredu ar ran y Cyngor. Hefyd, yn dilyn y cyngor gan Un Llais Cymru, fe gytunwyd i wneud y canlynol pe byddai cais o’r fath (i adolygu cofnodion y Cyngor) yn cael ei dderbyn eto:
· O leiaf dau berson i fod yn bresennol tra bo’r cofnodion yn cael eu hadolygu.

· Ffi i gael ei gytuno gan y Cyngor o flaen llaw. Y ffi i gynnwys costau llogi ystafell, amser y clerc i fynychu’r cyfarfod ac i baratoi ar gyfer y cyfarfod, cyfieithu a llungopio. Y ffi hwn i’w ddatgan i’r aelod o’r cyhoedd o flaen llaw.

Cytunwyd y byddai yn fuddiol iawn cael llyfr arbennig sydd yn cofnodi penderfyniadau’r Cyngor ar faterion fel hyn ac hefyd yn cofnodi gwybodaeth bwysig a fyddai angen cyfeirio yn ôl atynt rhyw dro yn y dyfodol, e.e, gwybodaeth am y maes parcio, y fynwent, ayyb.
Dywedodd y Clerc ei bod wedi gofyn wrth Mr Walsh am roi ei sylwadau ar bapur neu ebost i’r Cyngor gyfan. Dywedodd y byddai yn gwneud hyn ond nad oedd dim wedi ei dderbyn hyd yma. Cytunwyd gwahodd Mr Walsh i gyfarfod nesaf y Cyngor. Ond, un o’i sylwadau oedd ei fod yn credu y dylai gofnodion y Cyngor fod yn ddwyieithog. O ganlyniad i’w sylwadau, dywedodd HJ ei fod wedi trafod hyn gyda Cyngor Gwynedd a bod y swyddog yno wedi dweud wrtho fod Cyngor Gwynedd yn gwneud popeth yn ddwyieithog ond ei bod yn afresymol gofyn wrth gynghorau cymuned i wneud yr un peth. Ond, pe byddai aelod o’r cyhoedd yn gofyn am gopïau Saesneg, fe fyddai yn rhaid eu cyfieithu ond y byddai rhaid codi ffi am hyn.
5.  Cae Chwarae Cwm y Glo: Dywedodd AP ei fod wedi cael pris o £305 gan Menter Fachwen am fin ychwanegol i’r parc sglefrio. Cytunwyd i roddi’r gwaith iddynt am y ffi hwn.
6.  Caeau chwarae Llanrug: Nant y Glyn a Glanmeolyn: Dywedodd y Clerc bod disgwyl y byddai’r tai wedi cael eu trosglwyddo i Tai Gogledd Cymru erbyn diwedd y mis. 
Trafodwyd ail godi’r llwybrau a oedd yng nghae chwarae Glanmoelyn yn ystod yr 80au. Dywedwyd bod cwmni Celtic Souza am roi tarmac o flaen y giât fawr a trafodwyd gofyn wrthynt am roddi tarmac ar yr hen lwybrau hefyd ac y byddai’r Cyngor yn talu am hyn. Penderfynwyd y byddai CW a HJ yn eu cyfarfod yr wythnos yma i drafod hyn.
Dywedodd CW ei fod yn bryderus fod Mr Pat McGuinness yn cael gwared o wastraff gerddi eraill yng nghae Nant y Glyn er ei fod wedi cael sawl rhybudd gan y Cyngor am hyn. Dywedodd y clerc y byddai yn cael gair pellach gydag ef am hyn ac i bwysleisio mai dim ond gwastraff gardd y Cyngor a ddylai gael ei daflu yn Nant y Glyn.
Dywedodd HJ bod biniau cae Glanmoelyn yn orlawn. Dywedodd RR y byddai’n delio gyda hyn.
7. Llwybrau Cyhoeddus: Dywedodd RhT ei bod wedi cael cwynion am goed yn tyfu dros lwybr Bro Rhyddallt i Tal y Bont a bod llawer iawn o faw ci ar hyd y llwybr. Penderfynwyd pasio’r gŵyn ymlaen i’r Swyddog Llwybrau.
8. Glanhau pentrefi Llanrug a Cwm y Glo: Dywedodd HJ ei fod am gael cyfarfod gyda cynrychiolwyr o Ysgol Brynrefail i drafod cydweithio ar brosiect i lanhau’r pentrefi. Cytunwyd mai clirio sbwriel oedd y blaenoriaeth. 
9. Cynllunio:


Ceisiadau Newydd:

· C13/0892/23/LL: Codi tŷ newydd a mannau parcio – Ffordd Glanffynnon, Llanrug (Datganodd RhT ddiddordeb yn y cais): Penderfynwyd gwrthwynebu’r cais am nad oedd yn gais cyflawn ac am bod pryder lleol am y cais.
Penderfyniadau ar geisiadau cynllunio:

· C13/0728/23/LL: Newid defnydd ar gyfer lleoli 8 pabell moethus – Riverside Camping, Pontrug: Caniatawyd gydag amodau.
· C13/0763/23/LL: Codi tŷ a mynedfa newydd – Plot 2 cyn Garej Hafod, Llanrug: Caniatawyd gydag amodau.
· C13/0761/23/LL: Codi tŷ a mynedfa newydd – Plot 3 cyn Garej Hafod, Llanrug: Caniatawyd gydag amodau.
· C13/0840/23/LL: Creu mynedfa newydd a 2 man parcio – Llwyn Onn, Cwm y Glo: Caniatawyd gydag amodau.
· C13/0800/23/LL: Codi estyniad unllawr a porth car – Clawdd Llwyd, Ceunant: Caniatawyd gydag amodau.
· C13/0704/23/LL: Codi adeilad amaethyddol er mwyn cadw da byw, peiriannau a gwair a gwellt – tir ger Stad Ddiwydiannol Cibyn, Caernarfon: Gwrthodwyd.
10. Cyllideb:
(a) Taliadau:
DW Lewis Gorff-Medi

101108         £1,200.00


Biniau’r fynwent

101109            £270.60

Ad-daliad Inc


101110
  £28.00


Idris Morris Cyf

101111
  £42.60


Cyflog



101112
£240.00


Ad-daliad Inc


101113              £51.97

TWE Ebrill – Medi

101114
£720.00


Clô newydd i Glanmoelyn
101115
    £6.38






         £2,559.55

(b) Derbyniadau: 
Incwm Angladdau 

            £320.00
(c)
Adroddiad Ariannol: Aeth y clerc drwy’r gwariant yn erbyn y gyllideb am y flwyddyn hon a dweud bod mwy o arian ar gael o ganlyniad i fwy o incwm angladdau a llwybrau na gyllidebwyd ac oherwydd arbedion ar gennin Pedr a manion eraill. Dywedodd bod £500 ar gael i lanhau’r pentrefi a rhybuddiodd bod yn rhaid symud ymlaen gyda archebu coeden Nadolig cyn iddi fynd yn rhy hwyr a bod cyllideb o £800 ar gael ar gyfer hyn. 
(ch) Rhoddion Ariannol: Cytunwyd i roddi £350 i Eisteddfod Llanrug a Chwm y Glo gyda RhT yn datgan diddordeb, £300 i Glwb Ieuenctid Llanrug ac i roddi £500 i Gynllun Efe.
         11.  Y Fynwent: 

(a) Diogelwch: 

(b) Cyffredinol: Anfoneb trwsio’r giatiau £1,386, Anfoneb torri gwair £250: Cytunwyd i dalu’r ddwy anfoneb. Trafodwyd rhoi nodyn i fyny ar hysbysfwrdd y fynwent yn egluro faint y mae’n ei gostio i gynnal y fynwent a bod modd rhoddi cyfraniadau ariannol os yn dymuno. Penderfynwyd trafod hyn eto cyn y Nadolig.
(c) Incwm Angladdau:    
 £320
12. Heddlu: Hysbysu’r Cyngor am ymgyrch ddiweddaraf yr Heddlu i geisio atal defnyddio ffonau symudol wrth yrru.Darllenwyd gan ML er gwybodaeth.
    13. Materion gan y Cynghorwyr:    
· Dywedwyd bod coed wedi tyfu’n beryglus i’r ffordd o Tyddyn Elan a’u bod yn gorchuddio’r arwydd ‘Ysgol’. Penderfynwyd pasio’r gŵyn ymlaen i’r Adran Briffyrdd.
· Dywedodd AJ bod tyllau ar hyd y ffordd ar allt Bryn yn Cwm y Glo. Ychwanegodd HJ bod y ffordd sydd yn arwain at Eglwys Llanrug hefyd llawn tyllau ac ar Ffordd Ceunant o Glyntwrog i’r becws. Penderfynwyd pasio’r cwynion hyn hefyd ymlaen i’r Adran Briffyrdd.

          14. Gohebiaeth:

(a)
Oddi wrth Cyngor Gwynedd:

· Llythyr gan Arweinydd a Rhrif Weithredwr y Cyngor am gynlluniau’r Cyngor i gynyddu’r dreth cyngor ar ail gartrefi. Sylwadau erbyn 28 Hydref: Dywedodd HJ y byddai yn edrych ar hwn.
(b)
Eraill:

(i)
Un Llais Cymru – Cyfarfod nesaf 10fed o Hydref – wedi bod a chofnodion y cyfarfod blaenorol.

(ii)
RGRL Co – Dychwelyd £50 a chopi o’r tystysgrif cofrestru tir.

(iii)
Cymraeg efo’n gilydd – Grantiau o £100 ar gael trwy Mantell Gwynedd.

(iv)
Cynllun Efe – Adroddiad Blynyddol, Mantolen a chais am arian ar gyfer 2012/13: Wedi cytuno i roi £500 fel a nodwyd yn 10 (ch) uchod.
(v)
Gwahoddiad i Gyfarfod Blynyddol Cynllun Efe, 4 Tachwedd, 7:00yh, Capel y Rhos: Dywedodd RhT y byddai yn mynd i’r cyfarfod.
(vi)
Ymgynghoriad Awdurdod Tân ac Achub – sylwadau erbyn 9 Rhagfyr: Dywedodd ML  byddai yn ei ddarllen a rhoddi sylwadau ar ran y Cyngor.
(vii)
Cais am sylwadau ar ddogfen a gyhoeddwyd yn ddiweddar gan Lywodraeth Cymru: "Gweithlu'r Gwasanaeth Cyhoeddus: Ymgynghoriad ar ganllawiau a chyfarwyddiadau drafft ynghyd â Chod Ymarfer ar Faterion y Gweithlu”. Sylwadau erbyn 20 Rhagfyr.
16.    Materion Eraill: 
· Diweddariad am gais gan aelod o’r cyhoedd i adolygu’r cofnodion – Nodwyd ym mhwynt 4 uchod.

· Trefnu teithiau cerdded ar hyd llwybrau cyhoeddus yr ardal – Dywedwyd y byddai taith yn cael ei threfnu yn y gwnawyn am ei bod yn tywyllu yn fuan erbyn hyn.

· Arwyddo mandad banc newydd – Arwyddwyd y mandad gan y rhai a oedd yn bresennol.

· Llywodraethwr Ysgol Cwm y Glo – Dywedodd AP y byddai yn ystyried hyn.

· Swyddfa S4C – Dywedodd ML bod cynlluniau gan S4C i sefydlu swyddfa tu allan i Gaerdydd a bod pwysau yn cael ei roi arnynt i ddewis Gwynedd fel yr ardal yn hytrach na Chaerfyrddin. Penderfynwyd cefnogi hyn.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Dachwedd 2013, am 7:00yh, Ysgol Gymuned Cwm  Glo.

